
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ক্ষুধার বিশ্বরূপ



শীতের উনোন ছুঁয়ে বসে আছে ভিখিরির শিশু

আগুনে পুড়ছে।

কুটো-কাটা, খুঁটের সমিধ

একান্নবর্তী ভাঙা হাঁড়িতে ধীরে ধীরে রূপ নিচ্ছে

ওর বাক্যপথাতীত ব্রহ্ম



এই দৃশ্যে চমৎকৃতি নেই, শীতের উনোন

ভিখিরির অন্ন, আর

নির্বিকল্প তাপ— এতে কোনো

মনোহর চিত্রকল্প নেই



গোল হয়ে বসে আছে ভিখিরির শিশু ও বনিতা

ক্ষুধার বিশ্বরূপ

ফুটে উঠছে জটিল সুন্দর এই শীতের উনোনে



আগুনের আঁচে হেসে উঠছে।

ভিখিরির শিশু

কেননা তক্ষুনি

হাঁড়ির গভীরে ঈশ্বর সুসিদ্ধ হয়েছেন।







কালরাত্রি আজ প্রতিদিন



দিনের পাপের ভারে নুয়ে পড়ছে রাতের ফসল

বিপুল নিসর্গ থেকে

নষ্ট চাদ উঠে আসছে ত্রাস ও নির্বেদে



ছিন্নমূল ব্যাকুলতা

গ্রহণের ছায়া হয়ে ছড়িয়ে পড়েছে।

পুড়ে যাচ্ছে প্রিয় বাসভূমি

দাহে, মন্বন্তরে

		 এই পাতা শেষ সম্পাদিত হয়েছে ০৪:০৩টার সময়, ৩০ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

